
GOUVÈNÈ CUOMO ANONSE NOUVO LWA POU METE FEN NAN EPIDEMI SIDA 

NAN ETA NEW YORK 
 

Klike la pou gade lejislasyon an ak la pou wè memorandòm pwojè lwa a 
 
 
Gouvènè Andrew M. Cuomo jodia te anonse ke lap avanse lwa ki ta ede akonpli objektif 
pou ede akonpli objektif li pou mete fen nan epidemi SIDA/VIH nan Eta New York grasa 
plizyè nouvo inisyativ. Pwopozisyon sa yo ap chita sou etap ke yo te deja pran ki te fè 
New York vini yon lidè nasyonal nan bay bon jan kalite tretman epi sipòte sèvis pou 
moun ki afekte avèk SIDA/VIH. 
 
“Eta New York kondwi pa egzanp nan lit kont SIDA ansanm avèk inisyativ yo ki nan lwa 
sa ki se kle pou devlope sou pwogrè ke nou te deja fè,” Gouvènè Cuomo te deklare. 
“Lè nou ogmante aksè a tès epi diminye obstak nan tretman, New York te pran yon 
apwòh olistik pou mete fen nan epidemi SIDA. Nou pa pral chanje lide jiskaske maladi 
terib sa pa vini lòt bagay ke yon memwa distan.” 
 
Komisyonè Sante Eta Dr. Howard Zucker te deklare, “Nou te fè anpil efò pou adrese 
epidemi SIDA a e nou te pran etap ki pral evantyèlman kondwi pou mete fen nan 
epidemi sa nan Eta New York. Grasa lidèchip ak resous ke Gouvènè Cuomo te bay, eta 
nou an se yon lidè nasyonal nan lit kont SIDA. Yo te teste plis Nouyòkè, e plis moun ki 
gen VIH ap rete ansante paske kounye a yo gen aksè a tretman.” 
 
Ko-prezidan Gwoup Travay la mete fen nan epidemi an ak Housing Works, Inc. 
Prezidan ak PDG Charles King te deklare, “Housing Works kontan pou l wè lidèchip 
Gouvènè Cuomo ap kontinye avanse nan bi pou mete fen nan epidemi SIDA nan ane 
2020, avanse lwa ke yo te idantifye nan anprent Eta kòm enpòtan pou reyalize objektif 
sa.” 
 
Lwa Gouvènè Cuomo a ta:  

• Ogmante kantite moun ki pral relye nan epi rete nan swen lè yo otorize 
enfòmasyon ki gen rapò avèk VIH pou pataje avèk kowòdonatè ansanm 
avèk manadjè swen yo. Pataj done ap pèmèt nou pi byen konprann epidemi 
VIH nan eta, amelyore rezilta pasyan, ak anpeche nouvo enfeksyon. Nan 2014, 
yon chanjman nan lwa Eta te otorize pataj done avèk yon founisè medikal pou 
amelyore lyezon ak retansyon moun ki enfekte avèk VIH nan swen. Pwojè lwa 
chita sou lwa sa pou enkli kowòdonatè swen ak sistèm jesyon swen. 

• Senplifye efò tès VIH epi elaji laj limit tès VIH nan Lwa Eta New York odela 
de laj aktyèl 64 ane. Senplifye pwosesis tès VIH ak ogmante aksè a tès VIH 
pral pèmèt plis moun aprann lwa yo epi pwoteje pwòp sante yo ansanm avèk 
patnè yo. Moun ki enfekte men ki pa nan tretman gen plis chans pou transmèt 
viris la, e preske mwatye nan nouvo enfeksyon yo kapab soti bò kote moun ki 
pa okouran de kondisyon VIH yo. Answit, tretman bonè ap amelyore sante 
moun ki enfekte yo. Pwolonje laj pou òf yon tès VIH nesesè pou mwatye moun 
kap viv avèk dyagnostik enfeksyon VIH nan Eta ki gen laj 50 ane ak pi gran. 
Aksyon sa ta egzije òf yon tès VIH pou tout adilt yo kèlkeswa laj la. 

• Fè li evidan ke minè yo gen dwa pou jwenn tretman VIH kap sove lavi ak 
sèvis prevansyon san konsantman paran, epi asire konfidansyalite swen 
sa yo. Byenke minè yo ka jwenn tès pou STD yo ak VIH, ansanm avèk tretman 
pou STD yo san konsantman paran oswa gadyen, souvan yo pa ka jwenn 
tretman pou VIH san konsantman paran oswa gadyen yo. Toutfwa, yo 
anrejistre anpil nouvo ka VIH pami jèn moun yo e retade tretman pou VIH 
kondwi a pwogresyon maladi a ansanm avèk transmisyon viris la a lòt moun. 
Aksyon sa ap pèmèt jèn moun yo tou ki gen risk pi elve ki negatif pou jwenn 
pre-exposure prophylaxis (PrEP), yon medikaman ki ede moun ki VIH negatif 
pou redwi risk pou yo pa vin enfekte, kidonk yo ka rete negatif pou VIH. 

• Elaji opòtinite pou tès depistaj STD yo ak aksè a pos ekspozisyon 
pwofilaksi pou anpeche enfeksyon. Pousantaj STD ap ogmante nan New 
York, e aktyèlman gen plis pase 100,000 ka sifilis, gonogore ak klamidya. 
Pwojè sa pwopoze yon chanjman nan etandi pratik pou enfimyè anrejistre yo fè 
tès pou STD yo. Mezi a ap ogmante tou aksè a Post-Exposure Prophylaxis 
(PEP) atravè famasi yo e li pral ankouraje itilizasyon PEP nan sitiyasyon ijans 
yo avèk referans ak swivi pou sipò prevansyon kontinyèl. 

 
Lwa ke Gouvènè a avanse se dènye efò pou ogmante aksè a tès ansanm avèk tretman 
nan fason pou redwi kantite nouvo enfeksyon VIH apati yon estismasyon a sèlman 750 
nan 2020. Efò sa yo deja gen yon enpak. Pou premye fwa depi kòmansman epidemi sa 
pat gen ka transmisyon VIH apati manman pou rive a timoun pou plis pase 17 mwa. 
 
Depi Gouvènè a te premye anonse plan li a pou mete fen nan epidemi SIDA nan New 
York, Eta te gen gwo siksè nan elaji tretman. Preskripsyon pou PrEP te plis pase 
double pami moun yo ki enskri nan Medicaid e eta a te aganje $3 milyon nan finansman 
pou kontinye elaji aksè a. 
 
Anplis, pou $2.5 milya ke Eta angaje chak ane pou lite kont SIDA, plis pase $20 milyon 
dola nan finansman te angaje inisyativ pou plizyè pwogram. Itilizasyon lajan sa yo te 
ede tou pou idantifye plis pase 6,000 pasyan ki teste pozitif pou VIH ki pa tap resevwa 
swen, e li pral bay sipò ak tretman ke yo bezwen pou elimine viris la. 

